ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶԻ ԼԻՃՔԻ ՄԻՋՆԱԿԱՐԳ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ԼՈՒԾԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	1. ՀՀ կրթության, գիտության, մշակույթի և սպորտի նախարարություն
	26.02.2025թ.

	
	01/20.1/5421-2025

	ՀՀ կրթության, գիտության, մշակույթի և սպորտի նախարարությունը քննարկել է  «Հայաստանի Հանրապետության Սյունիքի մարզի Լիճքի միջնակարգ դպրոց» պետական ոչ առևտրային կազմակերպությունը լուծարելու և Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ) և առաջարկում է.
1. Նախագծի իրավական հիմքում լրացնել Հայաստանի Հանրապետության քաղաքացիական օրենսգրքի  67-րդ հոդվածի 2-րդ մասի 1-ին կետը և 68-րդ հոդվածի 1-ին մասը:


2. Նախագծի 3-րդ կետը լրացնել նոր 4-րդ ենթակետով՝ հետևյալ բովանդակությամբ․ «4) Լուծարման հանձնաժողովի ստեղծման պահից հետո «Հայաստանի Հանրապետության Սյունիքի մարզի Լիճքի միջնակարգ դպրոց» պետական ոչ առևտրային կազմակերպության գործունեության դադարեցման մասին անհապաղ տեղեկացնել իրավաբանական անձանց պետական գրանցում իրականացնող մարմնին»։
3. Նախագծից հանել  5-րդ կետը, քանի որ Հայաստանի Հանրապետության կառավարության 2002 թվականի հուլիսի 25-ի «Հայաստանի Հանրապետության պետական հանրակրթական ուսումնական հաստատություններ» պետական հիմնարկները վերակազմակերպելու, «Հայաստանի Հանրապետության պետական հանրակրթական ուսումնական հաստատություն» և «Հայաստանի Հանրապետության հատուկ դպրոց-ռեսուրս կենտրոն» պետական ոչ առևտրային կազմակերպությունների օրինակելի կանոնադրությունները հաստատելու, Հայաստանի Հանրապետության կառավարության 1998 թվականի հոկտեմբերի 28-ի N 661 որոշման մեջ փոփոխություններ կատարելու և 1996 թվականի մայիսի 15-ի N 150 որոշումն ուժը կորցրած ճանաչելու մասին» N 1392-Ն որոշմամբ հաստատված N 1  ցանկում նշված ուսումնական հաստատություններ հիմնարկները վերակազմակերպվել են պետական ոչ առևտրային կազմակերպությունների՝ համաձայն N 2 հավելվածի:
Նկատի ունենալով վերոգրյալը՝ N 2 հավելվածի ցանկում փոփոխություններ կատարելու անհրաժեշտություն չկա: 
4. Իրավաբանական անձի լուծարմամբ նրա գործունեությունը դադարում է` առանց իրավունքներն ու պարտականություններն իրավահաջորդության կարգով այլ անձանց անցնելու: Ուստի առաջարկում եմ Նախագծում ներառել դրույթ՝ Հայաստանի Հանրապետության սեփականություն հանդիսացող  անշարժ գույքի  հետ վերցնելու և առաջարկ ներկայացնելու՝ այլ նպատակների համար օգտագործելու համար:
	








  Ընդունվել է։
Նախագծի իրավական հիմքում լրացվել է ՀՀ քաղաքացիական օրենսգրքի  67-րդ հոդվածի 2-րդ մասի 1-ին կետը և 68-րդ հոդվածը։


Չի ընդունվել։
Նշված հարցը կարգավորվում է օրենսդրությամբ /ՀՀ ՔՕ 68-րդ հոդվածի 1-ին մաս/։ 


Ընդունվել է։
  Նախագիծը խմբագրվել է։














Ընդունվել է ի գիտություն։
ՀՀ սեփականություն հանդիսացող  անշարժ գույքի  հետ վերցնելու և այլ նպատակների համար օգտագործումը կքննարկվի:


 «ՀՀ Սյունիքի մարզի Լիճքի միջնակարգ դպրոց» պետական ոչ առևտրային կազմակերպության լուծարման աշխատանքներն իրականացնելու նպատակով ստեղծվող հանձնաժողովի կազմում ավելացվել է ՀՀ ԿԳՄՍ նախարարության (մեկ անդամ) ներկայացուցիչ:
Առաջարկում ենք հարցը քննարկել Նախարարական կոմիտեում։
	

	2. ՀՀ ֆինանսների նախարարություն
	06.03.2025թ.

	
	01/11-4/4738-2025

	ՀՀ ֆինանսների նախարարությունն ուսումնասիրել է ««Հայաստանի Հանրապետության Սյունիքի մարզի Լիճքի միջնակարգ դպրոց» պետական ոչ առևտրային կազմակերպությունը լուծարելու և Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
1. Առաջարկում ենք Նախագծի նախաբանում վերջինիս ընդունման համար որպես իրավական հիմք նախատեսել նաև ՀՀ քաղաքացիական օրենսգրքի 67-րդ և 68-րդ հոդվածները:



2. Նախագծի 3-րդ կետի 3-րդ ենթակետի համաձայն՝ ՀՀ Սյունիքի մարզի Տաշտուն և Լիճք բնակավայրերի դպրոցահասակ երեխաների կրթության կազմակերպման անհրաժեշտության դեպքում այն իրականացվելու է որևէ հարակից բնակավայրի հանրակրթական ուսումնական հաստատությունում՝ ապահովելով նրանց տեղափոխումը։ Նշվածի կապակցությամբ առաջարկում ենք Նախագծում նշել, թե կոնկրետ որ բնակավայրում է նախատեսվում կազմակերպել ուսումնական գործընթացը:







3. Առաջարկում ենք նաև շտկել Նախագծի 5-րդ կետի 1-ին ենթակետում առկա վրիպակը՝ «82» թիվը փոխարինելով «84» թվով:

Միաժամանակ, հայտնում ենք, որ «Հայաստանի Հանրապետության Սյունիքի մարզի Լիճքի միջնակարգ դպրոց» պետական ոչ առևտրային կազմակերպության լուծարման աշխատանքներն իրականացնելու նպատակով ստեղծվող հանձնաժողովի կազմից անհրաժեշտ է հանել ֆինանսների նախարարության ներկայացուցչին:
	





Ընդունվել է։
Նախագծի իրավական հիմքում լրացվել է ՀՀ քաղաքացիական օրենսգրքի 68-րդ հոդվածը և նախագծին վերաբերելի 67-րդ հոդվածի 2-րդ մասի 1-ին կետը:

Նախագծում չի նշվում, թե կոնկրետ որ բնակավայրում է նախատեսվում կազմակերպել ուսումնական գործընթացը, քանի որ ՀՀ  կրթության և գիտության նախարարի 2010 թվականի նոյեմբերի 24-ի N 1640-Ն հրամանի հավելվածի պահանջների համաձայն՝ դպրոցական տարիքի երեխայի  ընդունումը հանրակրթական հիմնական ծրագրեր իրականացնող ուսումնական հաստատություն իրականացվում է «Հանրակրթության մասին» օրենքի պահանջներին համապատասխան՝ ծնողի (նրա օրինական ներկայացուցչի) գրավոր դիմումի հիման վրա։

Ընդունվել է։
Նախագծից հանվել է 5-րդ կետը։

Ընդունվել է։ 
Հաշվի առնելով, որ նախագծով սահմանվում են դրույթներ՝ «...կազմակերպության պարտատերերի հետ հաշվարկներն ավարտելուց հետո դեբիտորական պարտքերի ստացման և այլ պահանջների իրավունքները վերապահվում են Հայաստանի Հանրապետության ֆինանսների նախարարությանը. » և «...կազմակերպության պարտատերերի պահանջների բավարարումից հետո մնացած դրամական միջոցները փոխանցվում են Հայաստանի Հանրապետության պետական բյուջե», ինչպես նաև հաշվի առնելով ՀՀ կառավարության 1999 թվականի դեկտեմբերի 14-ի թիվ 752 որոշման հավելված 1-ի 2-րդ կետը՝ ՀՀ ֆինանսների նախարարության ներկայացուցչի մասնակցությունը Կազմակերպություն լուծարման գործընթացի պատշաճ մակարդակով իրականացման համար անհրաժեշտ է։
  Սակայն հաշվի առնելով ՀՀ ֆինանսների նախարարության 19․06․2025 թվականի թիվ 01/11-4/13273-2025 գրությունը՝ լուծարման հանձնաժողովի կազմից հանվել է ՀՀ ֆինանսների նախարարության ներկայացուցիչը:

	3. Կադաստրի կոմիտե
	27.02.2025թ.

	
	ՍԹ/4017-2025

	   Ի պատասխան Ձեր 2025 թվականի փետրվարի 20-ի N ԴԽ/15․2/5701-2025 գրության՝ «Հայաստանի Հանրապետության Սյունիքի մարզի Լիճքի միջնակարգ դպրոց» պետական ոչ առևտրային կազմակերպությունը լուծարելու և Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Անշարժ գույքի էլեկտրոնային տեղեկատվական շտեմարանի տվյալների համաձայն՝ Նախագծի 1-ին կետով ներկայացված ՀՀ, Սյունիքի մարզ, Մեղրի համայնք, գյուղ Լիճք, 1-ին փողոց, 2-րդ փակուղի, 3 հասցեում գտնվող
09-039-0031-0045 կադաստրային ծածկագրով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.135388 հա) չի համապատասխանում պետական գրանցման տվյալին (ըստ վկայականի՝ 0.2 հա):
   Հաշվի առնելով վերոգրյալը՝ նշված 09-039-0031-0045 կադաստրային ծածկագրով հողամասը կադաստրային քարտեզում ճշգրիտ տեղադրելու նպատակով առաջարկում ենք հետագայում  սահմանված կարգով ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի հատակագիծ՝ հաստատված համայնքի ղեկավարի կողմից:
	  Ընդունվել է ի գիտություն։

	4. Պետական գույքի կառավարման կոմիտե
	21.02․2025թ.

	
	01/10.6/1266-2025

	Ի կատարումն Ձեր հանձնարարականի՝ հայտնում ենք, որ «Հայաստանի Հանրապետության Սյունիքի մարզի «Լիճքի միջնակարգ դպրոց» պետական ոչ առևտրային կազմակերպությունը լուծարելու և Հայաստանի Հանրապետության կառավարության 2002 թվականի հուլիսի 25-ի N 1392-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ  հայտնում ենք հետևյալը.
1. Նախագծի 4-րդ կետի 2) ենթակետում «ի դեմս Հայաստանի Հանրապետության կառավարության տնօրինությանը» բառերից հետո ավելացնել «, որի անունից հանդես կգա Սյունիքի մարզպետի աշխատակազմը։»
2. Հաշվի առնելով, որ օրենսդրությամբ սահմանված կարգով իրավաբանական անձը համարվում է լուծարված, իսկ նրա գոյությունը` դադարած պետական գրանցման պահից, այլ ոչ թե իրավաբանական անձի ստեղծման մասին ՀՀ կառավարության որոշումը չեղարկելու (ուժը կորցրած ճանաչելու) հետևանքով՝ անհրաժեշտ է Նախագծի 5-րդ կետը հանել։ 
	   





 Ընդունվել է։
 Նախագծի 4-րդ կետի 2-րդ ենթակետը լրամշակվել է։

 Ընդունվել է։
 Նախագիծը խմբագրվել է։

	5. Պետական գույքի կառավարման կոմիտե
	19.03․2025թ.

	
	01/10.6/2057-2025

	Ի կատարումն Ձեր հանձնարարականի՝ «Հայաստանի Հանրապետության Սյունիքի մարզի «Լիճքի միջնակարգ դպրոց» պետական ոչ առևտրային կազմակերպությունը լուծարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ  առաջարկում ենք.
1. «Լիճքի միջնակարգ դպրոց» ՊՈԱԿ-ի (այսուհետ՝ Կազմակերպություն) լուծարման հանձնաժողովի կազմում ներառել նաև ՀՀ ֆինանսների նախարարության ներկայացուցչին՝ կարևորելով իր մասնակցությունը Կազմակերպություն լուծարման գործընթացի պատշաճ մակարդակով իրականացմանը։ 


2. Հանել Նախագծի 3-րդ կետի 4) ենթակետը, քանի որ նշված հարցը կարգավորվում է օրենսդրությամբ։ 
3. Հանել Նախագծի 5-րդ կետը, քանի որ  ՀՀ Սյունիքի մարզ, համայնք Մեղրի գյուղ Լիճք 1-ին փողոց 2-րդ փակուղի թիվ 3 դպրոցի շենք հասցեում գտնվող անշարժ գույքը համաձայն 30.03.2011թ.-ի հանձնման-ընդունման ակտի՝ հանձնվել է Պետական գույքի կառավարման կոմիտեին, իսկ նշված անշարժ գույքը Մեղրի համայնքին անհատույց օգտագործման իրավունքով հանձնելու դեպքում անհրաժեշտ է առաջնորդվել ՀՀ կառավարության 21.04.2023թ. թիվ 595-Ն որոշման պահանջներով:
4. Հաշվի առնելով այն, որ Նախագիծը կրում է անհատական բնույթ և հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 6-րդ մասի պահանջները՝ անհրաժեշտ է Նախագծի 6-րդ կետը հանել։ 
	




Չի ընդունվել է։
 Հաշվի առնելով ՀՀ ֆինանսների նախարարության 19․06․2025 թվականի թիվ 01/11-4/13273-2025 գրությունը՝ լուծարման հանձնաժողովի կազմից հանվել է ՀՀ ֆինանսների նախարարության ներկայացուցիչը:

Ընդունվել է։ 
Նախագիծը խմբագրվել է։
Ընդունվել է։
Նախագիծը խմբագրվել է։






 Ընդունվել է։
 Նախագիծը խմբագրվել է։

	6. Պետական եկամուտների կոմիտե
	07.03․2025թ.

	
	01/3-1/13151-2025

	«Հայաստանի Հանրապետության Սյունիքի մարզի Լիճքի միջնակարգ դպրոց» պետական ոչ առևտրային կազմակերպությունը լուծարելու և Հայաստանի Հանրապետության կառավարության 2002 թվականի հուլիսի 25-ի N1392-Ն որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
Ըստ որոշման նախագծի հիմնավորման «Հայաստանի Հանրապետության Սյունիքի մարզի Լիճքի միջնակարգ դպրոց» պետական ոչ առևտրային կազմակերպությունը 2024 թվականի ուսումնական տարվա սկզբից ի վեր ուսումնական գործունեություն չի իրականացնում՝ աշակերտ(ներ) չլինելու պատճառով: Նշված հանգամանքով պայմանավորված նախագծով առաջարկվում է լուծարել «Հայաստանի Հանրապետության Սյունիքի մարզի Լիճքի միջնակարգ դպրոց» պետական ոչ առևտրային կազմակերպությունը և նախագծով նախատեսել համապատասխան կարգավորումներ կազմակերպության լուծարման գործընթացի ապահովման համար:
Որոշման նախագծի վերաբերյալ առաջարկություններ չկան։
	 Ընդունվել է ի գիտություն։

	7. ՀՀ Արդարադատության նախարարություն
	09.04.2025թ.

	
	/10.1.3/15227-2025

		Ի պատասխան Ձեր՝ 2025 թվականի մարտի 27-ի թիվ ԴԽ/15․2/10255-2025 գրության՝ հայտնում եմ, որ Արդարադատության նախարարությունն ուսումնասիրել է կից ներկայացված` «Հայաստանի Հանրապետության Սյունիքի մարզի Լիճքի միջնակարգ դպրոց» պետական ոչ առևտրային կազմակերպությունը լուծարելու մասին» ՀՀ կառավարության որոշման նախագիծը, որի վերաբերյալ Արդարադատության նախարարության կողմից դիտողություններ և առաջարկություններ առկա չեն:

	 Ընդունվել է ի գիտություն։

	8․ ՀՀ վարչապետի աշխատակազմի իրավաբանական վարչություն
	02.05.2025թ.

	
	02/11/14180-2025

	Նախագծի 4-րդ կետի 2-րդ ենթակետի համաձայն՝ «Հայաստանի Հանրապետության Սյունիքի մարզի Լիճքի միջնակարգ դպրոց» պետական ոչ առևտրային կազմակերպության պարտատերերի պահանջների բավարարումից հետո մնացած դրամական միջոցները փոխանցվում են ՀՀ պետական բյուջե, իսկ այլ գույքի առկայության դեպքում այն հանձնվում է Հայաստանի Հանրապետությանը՝ ի դեմս ՀՀ կառավարության տնօրինությանը, որի անունից հանդես կգա Հայաստանի Հանրապետության Սյունիքի մարզպետի աշխատակազմը, մինչդեռ սույն դրույթի բովանդակությունն անհասկանալի է՝ նկատի ունենալով, որ որոշակիացման կարիք ունի, թե ինչ է իրենից ենթադրում ՀՀ կառավարության անունից հանդես գալը:
	Ընդունվել է, Նախագծի 4-րդ կետի 2) ենթակետը խմբագրվել է։




